
Samantha Sulit

KOTA KINABALU: Pengerusi Lembaga Pen-
garah Universiti Malaysia Sabah (UMS)
Datuk Seri Abdul Rahman Dahlan
menggesa pendekatan “satu daerah, satu
hospital” dikaji semula di Sabah kerana ia
tidak lagi mencerminkan realiti yang
dihadapi negeri ini.

Beliau berhujah bahawa pelaksanaan
dasa yang sama secara menyeluruh di
seluruh negara tidak mampu menangani
keperluan penjagaan kesihatan di Sabah
dengan berkesan.

“Kita tidak boleh lagi berpegang
kepada peraturan lama ‘satu daerah, satu
hospital’ kerana ia tidak adil kepada pen-
duduk Lahad Datu, Kunak, Tawau, San-
dakan dan kawasan Pantai Timur lain
yang terpaksa bersaing mendapatkan
perkhidmatan kesihatan dan katil hospi-
tal dengan pendatang tanpa dokumen,”
katanya ketika berucap merasmikan Pusat
Penjagaan Primer Hospital UMS (HUMS).

Rahman menjelaskan bahawa Sabah
berdepan tekanan unik daripada kehadi-
ran pendatang tanpa dokumen yang
meningkatkan permintaan terhadap
perkhidmatan kesihatan.

Beliau turut mengaitkan tekanan
dalam sektor kesihatan dengan persain-
gan sumber lain di negeri ini termasuk
barangan bersubsidi seperti bahan api
dan beras serta akses pengangkutan, sam-
bil menegaskan bahawa pelbagai perkhid-
matan asas turut terjejas.

“Negeri seperti Perlis, Pahang dan

Sarawak tidak berdepan isu ini - hanya
Sabah yang mengalaminya disebabkan
kedudukan geopolitik dan jarak geografi
yang dekat dengan kawasan yang
menyumbang kepada jumlah pendatang
tanpa dokumen yang tinggi,” katanya.

Sehubungan itu, beliau mencadangkan
agar kawasan Pantai Timur mempunyai
sekurang-kurangnya dua hingga tiga hos-
pital bagi setiap daerah sebagai penyesua-
ian yang perlu berdasarkan permintaan
sebenar.

Beliau turut menggesa kepimpinan
universiti, profesional perubatan dan
wakil politik di Sabah membawa perkara
ini kepada perhatian Kerajaan Perseku-
tuan, sambil menekankan keperluan
perubahan dasar.

Menyentuh mengenai Pusat Penjagaan
Primer yang baharu dibuka, Rahman
berharap ia dapat mengurangkan
kesesakan  hospital, meningkatkan
kesedaran kesihatan awam serta mem-
bantu orang ramai mendapatkan rawatan
awal dan berkesan.

Beliau menambah pusat itu juga akan
menjadi medan latihan penting kepada
pelajar perubatan dan sains kesihatan
UMS, bukan sahaja dalam aspek ilmu
perubatan, tetapi juga nilai kemanusiaan,
empati, belas ihsan dan tanggungjawab
terhadap pesakit.

“Seorang doktor yang baik bukan
hanya mampu membaca keputusan mak-
mal atau membuat diagnosis. Doktor yang
baik ialah yang membuat pesakit berasa

didengari, dihormati dan diyakinkan,”
katanya.

Sementara itu, Rahman yang juga
Pengerusi Bukan Eksekutif Suria Capital
mencadangkan kerjasama global antara
HUMS dan institusi perubatan utama

dunia bagi mewujudkan kehadiran
klinikal bertaraf dunia di Sabah.
Beliau  berkata  cadangan itu

berdasarkan kelebihan geografi negeri ini
yang terletak di tengah Asia serta
kedudukan strategik dalam rantau Borneo.

“Kedudukan ini boleh menyokong
pembangunan perkhidmatan kesihatan
yang berhubung secara antarabangsa,”
katanya.

Beliau menambah bkerjasama
sedemikian mampu meningkatkan stan-
dard penjagaan kesihatan di negeri ini di
samping melengkapkan usaha sedia ada
untuk memperluas latihan dan perkhid-
matan perubatan tempatan.

Katanya, idea itu akan dibincangkan
dengan kepimpinan negeri dan pihak
berkepentingan berkaitan termasuk
dalam inisiatif pembangunan berkaitan
pelaburan, memandangkan terdapat
minat yang semakin meningkat untuk
membangunkan infrastruktur hospital
bertaraf dunia di Sabah.

“Saya berharap HUMS akhirnya dapat
menjadi sebahagian daripada visi penja-
gaan kesihatan antarabangsa ini, selari
dengan usaha lebih luas wuntuk
meningkatkan akses dan kualiti rawatan
di negeri ini,” katanya.

Samantha Sulit KOTA KINABALU: Pengerusi Lembaga Pengarah Universiti Malaysia Sabah (UMS) Datuk Seri Abdul Rahman
Dahlan menggesa pendekatan “satu daerah, satu hospital” dikaji semula di Sabah kerana ia tidak lagi mencerminkan realiti yang

